
PROGRAM MADANI RAKYAT ZON UTARA 2024 

Program MADANI Rakyat Zon Utara telah berlangsung selama tiga hari bermula 3 sehingga 5 

Mei 2024 bertempat di Tapak Pesta Sungai Nibong, Pulau Pinang. Program ini merupakan 

kesinambungan kepada Program Setahun Bersama Kerajaan MADANI. Pelbagai acara dan 

perkhidmatan kerajaan ditawarkan kepada pengunjung sekali gus menjadi platform terbaik 

untuk menyebar luas dasar dan inisiatif yang telah digagaskan oleh Kerajaan Perpaduan.  

Majlis Penutupan Perasmian Program MADANI Rakyat (Zon Utara) telah disempurnakan oleh 

YAB Dato’ Seri Anwar Ibrahim, Perdana Menteri dan lebih istimewa, acara penutup ini telah 

diadakan serentak dengan Majlis Sambutan Aidilfitri MADANI 2024 Peringkat Pulau Pinang. 

Kementerian Perdagangan Dalam Negeri dan Kos Sara Hidup (KPDN) melalui inisiatif payung 

RAHMAH telah melaksanakan Program Jualan RAHMAH (PJR) dengan penawaran barang 

keperluan harian yang dijual dengan potongan harga sehingga 30 peratus seperti beras, 

ayam segar, telur ayam, minyak masak, susu pekat, bihun, sardin, kicap manis, cecair pencuci 

pinggan, sabun pencuci dan banyak lagi barangan keperluan harian yang lain.  

Turut berlangsung di reruai KPDN adalah kaunter perkhidmatan bagi Showcase                                            

Penguatkuasaan, Advokasi Kepenggunaan, Price Catcher, Advokasi Logo buatan Malaysia 

dan jualan langsung dan kaunter penerangan SKDS 2.0. Pengunjung juga boleh melawat ReDI 

HOUSE dimana pengunjung boleh mendapatkan maklumat berhubung pelaksanaan Inisiatif 

Pendigitalan Sektor Peruncitan (ReDI). Pelbagai aktiviti menarik ditawarkan kepada 

pengunjung dan pengunjung berpeluang memenangi pelbagai hadiah edisi terhad (termasuk 

tambah nilai e-wallet RM20) di Redi HOUSE. 

Program yang menyasarkan lebih daripada 100,000 pengunjung ini antara lain membuka 

peluang kepada masyarakat untuk mendapatkan perkhidmatan kerajaan yang dibawakan 

khas khusus buat warga zon utara sekaligus merupakan inisiatif kerajaan bagi memperkukuh 

hubungan dalam usaha membina negara yang lebih sejahtera selaras agenda Malaysia 

MADANI.  

KARNIVAL KEPENGGUNAAN DAN JUALAN EHSAN RAHMAH                              

PERINGKAT NEGERI SELANGOR 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup meluangkan masa turun padang hadir 

memeriahkan Karnival Kepenggunaan dan 

Jualan Ehsan Rahmah KPDN di Kawasan 

Lapang Fraser Valley, Kuala Kubu Bharu pada 

4 Mei 2024.  

Dalam masa yang sama, YB Menteri turut 

melakukan sesi walkabout di Jualan Ehsan 

Rahmah (JER) dan sempat beramah mesra 

bersama para pengunjung yang hadir. 

Pengunjung tidak melepaskan peluang untuk 

mendapatkan barang keperluan harian yang 

ditawarkan dengan pengurangan harga                        

sehingga 30 peratus berbanding harga                        

pasaran. 

Selain daripada aktiviti Explorace dan JER,  

antara program menarik yang diadakan 

seharian di karnival ialah senam robik,                       

program kepenggunaan (Kahoot! / Price 

Catcher), jualan food truck, dan                      

persembahan buskers yang berjaya menarik 

ramai penduduk sekitar untuk mengunjungi 

ke tapak karnival.   

PERASMIAN RANGKAIAN RICHIAMO MART PERTAMA DI MALAYSIA DAN 

RUMAH TERBUKA AIDILFITRI KUMPULAN RICHIAMO 2024 

Kumpulan Richiamo mengorak langkah 

mengembangkan sayapnya dengan                      

pembukaan Richiamo Mart Pertama di                       

Malaysia. Majlis telah dirasmikan oleh YB                

Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup pada 5 Mei 2024 bertempat di                       

Plaza Bangi Perdana, Bandar Baru Bangi,                 

Selangor.  

Kumpulan Richiamo melalui Richiamo                   

Manufacturing, Richiamo Coffee dan 

Yayasan Dakwah Negara telah                       

menganjurkan Majlis Rumah Terbuka Aidilfitri 

Kumpulan Richiamo yang dihadiri oleh para 

tetamu kehormat dan juga media.  

Pada masa yang sama, KPDN berusaha 

membantu memasarkan produk Perusahaan 

Mikro, Kecil Sederhana (PMKS) serta                            

barangan buatan Malaysia untuk dikenali 

pengguna dan seterusnya mendapat                   

peluang untuk dipasarkan dalam rangkaian 

peruncitan di Malaysia.  

SESI PENYERAHAN FLEET CARD SKDS 2.0 KEPADA SYARIKAT PENGANGKUTAN DARAT                   

BERSAMA WAKIL SYARIKAT  MINYAK 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup telah menyempurnakan Sesi                           

Penyerahan Fleet Card Sistem Kawalan                  

Diesel Bersubsidi (SKDS) 2.0 kepada 15                   

syarikat pengangkutan darat bersama wakil 

syarikat minyak pada 23 Mei 2024 bertempat 

di sekitar Kawasan Rehat Klang Utara, 

Lebuhraya Baru Selat Klang Utara, Selangor.  

Sesi Penyerahan Fleet Card SKDS 2.0 ini                           

melibatkan pelbagai jenis kenderaan seperti 

Lori Rigid – Kargo Am, Lori Rigid Luton/ Kotak, 

Panel Van, Lori Rigid Refrigerated dan                    

Penggerak Utama.  

Sehingga 22 Mei 2024, sejumlah 28 ribu                  

syarikat pengangkutan darat telah 

mendaftar dan mendapat kelulusan dalam 

pelaksanaan SKDS 2.0. Manakala,                   

pengeluaran fleet card oleh lima syarikat 

minyak utama kepada syarikat-syarikat 

pengangkutan yang layak telah mencecah 

hampir 90 ribu sejak pengumuman dibuat 

oleh Kementerian pada 7 Mac 2024 yang 

lalu. 

Pihak Kementerian merakamkan penghargaan kepada syarikat-syarikat minyak yang terlibat 

atas komitmen tinggi untuk melancarkan proses pelaksanaan SKDS termasuk penyediaan 

fleet card yang mencukupi dalam masa yang singkat. Pada masa yang sama, permohonan 

terus dibuka kepada kesemua jenis pengangkutan darat awam dan barangan yang layak 

membuat permohonan melalui pautan https://mysubsidi.kpdn.gov.my agar subsidi diesel 

dapat dimanfaatkan sepenuhnya kepada golongan sasar. 

Kementerian Perdagangan Dalam Negeri dan 

Kos Sara Hidup (KPDN) telah melaksanakan Skim 

Harga Maksimum Musim Perayaan (SHMMP) 

Pesta Kaamatan berkuat kuasa pada 27 Mei 

2024 sehingga 2 Jun 2024 dan Hari Gawai 

berkuat kuasa pada 29 Mei 2024 sehingga 4 Jun 

2024. 

Tempoh pelaksanaan adalah selama 7 hari iaitu 

3 hari sebelum perayaan, 1 hari semasa                       

perayaan dan 3 hari selepas perayaan. 

Sebanyak 8 jenis barangan diwartakan bagi 

pelaksanaan SHMMP pada kali ini. 

 

PELAKSANAAN SKIM HARGA MAKSIMUM MUSIM PERAYAAN                                    

PESTA KAAMATAN DAN HARI GAWAI 2024 

SHMMP Pesta Kaamatan dan Hari Gawai 2024 dikuatkuasakan melalui Akta Kawalan Harga 

dan Antipencatutan (AKHAP) 2011 bagi membolehkan penentuan harga dibuat. Harga                    

maksimum yang telah ditetapkan untuk skim ini di peringkat pemborong dan peruncit boleh 

disemak melalui laman sesawang KPDN di www.kpdn.gov.my. 

Pegawai-Pegawai Penguat Kuasa KPDN di seluruh negara melaksanakan pemeriksaan dan 

pemantauan secara berterusan di lokasi-lokasi strategik seperti di pasar awam, pasar tani dan 

pusat membeli-belah barangan keperluan perayaan. Pendekatan ini membolehkan                            

penguatkuasaan dilaksanakan dengan lebih berkesan dan tindakan segera dapat diambil 

terhadap aduan pengguna sekiranya berlaku ketidakpatuhan. Tindakan tegas akan diambil 

terhadap mana mana peniaga yang gagal mematuhi peraturan-peraturan di bawah skim ini 

melalui Akta Kawalan Harga dan Antipencatutan 2011 dan boleh dikenakan penalti. 

KAMPUNG KAIDUAN, PAPAR DIPILIH SEBAGAI KAMPUNG ANGKAT MADANI                    

KEMENTERIAN PERDAGANGAN DALAM NEGERI DAN KOS SARA HIDUP (KPDN) 

Program Kampung Angkat MADANI telah               

diperkenalkan melalui Belanjawan 2024 

dengan tujuan untuk merancakkan lagi 

ekonomi di peringkat komuniti penduduk               

desa. Program dan projek yang dilaksanakan 

juga tidak hanya tertumpu kepada aspek 

fizikal tetapi juga akan memberikan 

penekanan kepada pembangunan insan 

dan pendayaupayaan komuniti. 

Justeru pemilihan Kampung Kaiduan, Papar sebagai Kampung Angkat MADANI, KPDN adalah 

bertepatan dengan garis panduan yang ditetapkan oleh Kerajaan iaitu mempunyai liputan 

kemudahan di bawah 50%. Pelbagai program dan projek juga telah dikenalpasti berdasarkan 

kepada maklum balas dan pandangan yang diperoleh daripada wakil penduduk dan                    

pemimpin tempatan.  

Ini termasuklah membaikpulih infrastruktur sedia ada seperti jambatan gantung, membina          

fasiliti kegunaan umum dan juga memperluaskan lagi capaian internet. Program berbentuk 

bukan fizikal juga akan meliputi aspek peningkatan kemahiran dan pembangunan kapasiti 

yang boleh membantu penjanaan pendapatan. 

KPDN berharap pemilihan Kampung Kaiduan sebagai kampung angkat MADANI akan                       

memberikan limpahan manfaat kepada kampung-kampung berdekatan seperti Kampung 

Bolotikon dan Kampung Bisuang.  

KPDN MENYOKONG PERTUMBUHAN 

SEKTOR E-DAGANG YANG SEMAKIN       

PESAT BERKEMBANG 

YB Senator Hajah Fuziah binti Salleh, Timbalan 

Menteri Perdagangan Dalam Negeri dan Kos 

Sara Hidup telah memberi ucaptama                             

seterusnya menyampaikan anugerah dalam 

Majlis Anugerah Malaysia Top E-Commerce 

Merchants (Top ECM) 2023 anjuran Selangor 

Information Technology and Digital Economy 

Corporation (Sidec) yang bertujuan untuk 

mengiktiraf pencapaian cemerlang dan                   

inovasi usahawan e-dagang di dalam                          

Malaysia pada 25 Mei 2024.  

KPDN yang merupakan agensi utama dalam 

tadbir urus e-dagang di Malaysia turut 

mengambil langkah proaktif untuk                                

memastikan industri ini dapat berkembang 

dengan pesat. Di samping mendukung inisiatif 

peringkat nasional antaranya Ekonomi Digital 

dan Revolusi Perindustrian ke-4 (MED4IR),                     

Pelan Hala Tuju Strategik E-Dagang (NESR), 

Rancangan Malaysia ke-12 (RMK-12), KPDN 

juga telah mewujudkan Pelan Strategik                 

Digitalisasi Perdagangan Pengedaran 

(DTDIGITAL) dan Jawatankuasa Semakan 

Semula Perundangan E-Dagang (JKED) yang 

berperanan untuk memantau secara dekat 

prestasi pelaksanaan inisiatif berkaitan                          

e-dagang selain mencadangkan dasar dan 

polisi serta program e-dagang yang holistik 

dan memberi impak besar kepada negara. 

Hari Terbuka SKDS 2.0 yang telah berlangsung 

pada 30 Mei 2024 merupakan salah satu                   

inisiatif di bawah Kementerian Perdagangan 

Dalam Negeri dan Kos Sara Hidup (KPDN) dan 

mendapat penyertaan daripada syarikat-

syarikat yang mempunyai kenderaan jenis 

pengangkutan barangan.  

Platform ini mampu membuka lebih ruang 

bagi syarikat dengan jenis-jenis dengan jenis 

pengangkutan yang tersenarai dalam SKDS 

2.0 untuk mendapatkan maklumat lanjut 

secara bersemuka tentang pelaksanaan 

SKDS. Syarikat-syarikat pengangkutan terbabit 

juga boleh terus mengemukakan kedua-dua 

kategori permohonan iaitu mendapatkan 

kelulusan SKDS melalui sistem MySubsidi Diesel 

KPDN dan seterusnya mendapatkan fleet 

card daripada syarikat-syarikat minyak                       

pilihan.  

KPDN bertanggungjawab mengawal selia 

pelaksanaan SKDS dengan menggerakkan 

kerjasama dengan lima syarikat minyak yang 

terlibat untuk memastikan kesiapsiagaan                   

dalam perancangan agenda penyasaran 

semula jadi diesel.  

HARI TERBUKA                                                                          

SISTEM KAWALAN DIESEL BERSUBSIDI 2.0 

(SKDS 2.0)  

YB Senator Puan Hajah Fuziah Saleh telah 

menghadiri Perhimpunan Perwakilan Nasional 

2024 pada 1 Jun 2024 bertempat di Klana                   

Resort, Seremban, Negeri Sembilan.  

YB Senator menyampaikan ucaptama 

dengan merakamkan penghargaan dan 

tahniah kepada Pertubuhan Pemuda GEMA 

Malaysia di atas kejayaan pelaksanaan                  

program MySaveFood@ Ramadan tahun 2024 

selama 26 hari di 139 buah bazar ramadan 

seluruh negara. Pelaksanaan program ini te-

lah menunjukkan pencapaian yang cukup                 

memberangsangkan dimana sebanyak 60.65 

tan makanan dan minuman bernilai 

RM724,770 berjaya diselamatkan dan           

pelepasan gas rumah hijau (Greenhouse gas 

(GHC) emissions) sebanyak 113,763kg dapat 

dihalang.  

KPDN telah mengambil langkah lebih proaktif 

dengan melancarkan satu inisiatif baharu iaitu 

Gerakan Pengguna Siswa (GPS) yang                                       

dianggotai oleh pelajar institut Pengajian       

Tinggi (IPT) dan berperanan sebagai duta 

kecil kepenggunaan KPDN dalam                     

menyampaikan mesej kepenggunaan di                   

kalangan mahasiswa.  

PERHIMPUNAN PERWAKILAN NASIONAL 2024 

SIMPOSIUM KEPENGGUNAAN MALAYSIA 2024: 

DAYA USAHA DAN INISIATIF SEGERA KPDN 

MELINDUNGI PENGGUNA SEWAKTU KAJIAN 

PELAKSANAAN ‘LEMON LAW’ DILAKSANAKAN 

Matlamat KPDN terhadap simposium ini                

adalah sebagai platform menggerakkan 

reformasi kerangka perundangan untuk 

memperkukuhkan perlindungan hak 

pengguna melalui Lemon Law demi 

mewujudkan perdagangan dalam negeri 

yang sihat dan progresif sekali gus membantu 

perkembangan industri automatif negara.  

YB Datuk Armizan Mohd Ali, Menteri Perdagangan Dalam Negeri Dan Kos Sara Hidup telah 

menyampaikan ucaptama seterusnya merasmikan Simposium Kepenggunaan Malaysia 2024 

yang bertemakan perundangan berkaitan Lemon Law pada 4 Jun 2024 bertempat di Hall 1 & 

2, Aras Concourse, Putrajaya International Convention Centre, Presint 5, Putrajaya. 

KPDN akan melaksanakan dua strategi interim pendayaupayaan perlindungan pengguna   

melalui Penubuhan Pasukan Rundingan Khas Berkaitan Aduan Kenderaan Bermotor sebagai 

pemudah cara bagi aduan pengguna berkaitan kenderaan bermotor di Malaysia. Kaedah 

rundingan “Tripartite” antara Kementerian, pembeli kereta dan pengedar/pengilang                             

diharapkan satu solusi yang adil dan seimbang melibatkan semua pihak dapat dicapai.  

Pengukuhan Proses Tribunal Tuntutan Pengguna Malaysia (TTPM) melalui kerjasama strategik 

dengan Bank Negara Malaysia (BNM) agar satu penyelarasan dan penyeragaman                    

berkenaan surat persetujuan (Consent letter) dibuat antara institusi perbankan/ kewangan 

bagi membolehkan pengguna membuat tuntutan tebus rugi di Tribunal atau Mahkamah.  

YB Datuk Armizan Mohd Ali, Menteri Perdagangan Dalam Negeri Dan Kos Sara Hidup                     

memulakan lawatan kerja rasmi ke Negeri Kelantan bagi melihat sendiri penguatkuasaan 

perairan negara bagi sempadan Malaysia-Thailand Sungai Golok dan Kompleks Imigresen, 

Kastam, Kuarantin dan Keselamatan (ICQS) Pengkalan Kubor pada 6 Jun 2024.  

Tujuan lawatan kerja ini diadakan untuk melihat sendiri pelaksanaan operasi                                

penguatkuasaan di pintu sempadan negara dan sekali gus memperkukuh jalinan kerjasama 

serta merakamkan penghargaan kepada agensi-agensi yang terlibat dalam proses                           

penguatkuasaan di ICQS. Antara agensi yang terlibat membantu KPDN dalam aspek                     

pemantauan dan penguatkuasaan barang kawalan bersubsidi ialah Jabatan Imigresen                   

Malaysia (JIM), Jabatan Kastam Diraja Malaysia (JKDM), Pasukan Gerakan Am (PGA) dan                 

Polis Diraja Malaysia (PDRM).  

LAWATAN KERJA RASMI YB MENTERI PDN KE NEGERI KELANTAN 

Kementerian Perdagangan Dalam Negeri 

dan Kos Sara Hidup (KPDN) telah                             

mengadakan lawatan turun padang bagi 

Program Prihatin Keluarga Sandakan (PPKS) 

meliputi kawasan pengedaran barang                 

kawalan dan bersubsidi pada 10 Jun 2024 

melibatkan kawasan di sekitar di Kota                     

Kinabatangan dan Sandakan, Sabah. 

Lawatan ini merupakan satu sesi penanda 

aras (benchmark) dan libat urus bersama 

pihak pemborong dan peruncit di bawah 

PPKS dalam memastikan bekalan                           

barangan seperti gula, minyak masak serta 

keperluan lain adalah mencukupi untuk 

kegunaan domestik khususnya di daerah 

ini. 

PPKS adalah merupakan inisiatif dan 

langkah proaktif KPDN Cawangan                         

Sandakan yang bermula sejak Mac 2022                         

bertujuan untuk memastikan pengguna 

khasnya di luar bandar menikmati manfaat 

subsidi oleh Kerajaan dan bagi                                   

memastikan bekalan barang kawalan asas 

di kawasan luar bandar mencukupi di 

samping memudahkan proses                   

penghantaran barang kawalan ke                            

kawasan yang mengalami kekurangan 

bekalan. 

LANGKAH MEMASTIKAN KESTABILAN BEKALAN BARANGAN KAWALAN DAN 

BERSUBSIDI MELALUI PROGRAM PRIHATIN KELUARGA SANDAKAN (PPKS) 

PELAKSANAAN PENYASARAN SUBSIDI DIESEL DI                       

STESEN-STESEN MINYAK DI SEMENANJUNG MALAYSIA 

Selaras dengan pengumuman oleh                           

Kementerian Kewangan (MOF) berhubung 

pelaksanaan penyasaran subsidi diesel 

yang melibatkan penetapan harga runcit 

diesel mengikut harga pasaran yang                    

dilaksanakan serentak dengan bantuan 

bersasar untuk sektor logistik yang                    

berkuatkuasa pada 10 Jun 2024 (Isnin).  

Kementerian Perdagangan Dalam Negeri 

dan Kos Sara Hidup (KPDN) akan                             

menguatkuasakan harga baharu diesel                

pada kadar RM3.35 seliter di stesen minyak 

Semenanjung Malaysia mulai 10 Jun 2024, 

jam 12.00 tengah malam. Sejumlah 33 jenis                 

kenderaan pengangkutan awam dan                  

barangan akan terus menikmati diesel                

bersubsidi melalui penggunaan fleet card di 

bawah Sistem Kawalan Diesel Bersubsidi 2.0 

(SKDS 2.0).  

Syarikat pengangkutan awam dan barangan yang telah memperolehi kelulusan SKDS 

tetapi belum menerima fleet card daripada syarikat minyak dikehendaki menyimpan 

resit pembelian diesel bermula 10 Jun 2024. Ini bagi membolehkan tuntutan                           

pembayaran balik tunai dibuat kepada MOF mengikut tatacara permohonan yang 

akan diumumkan kelak.  

I. Melalui pelaksanaan penyasaran subsidi diesel, Kerajaan telah menetapkan  

harga diesel kepada sektor sektor yang layak: 

II. Sistem Kawalan Diesel Bersubsidi (SKDS) 2.0 yang menggunakan kaedah fleet 

card bagi kenderaan logistik berkelayakan untuk membendung kesan terhadap 

harga barangan pengguna, ditetapkan pada harga RM2.15 seliter 

III. Sistem Kawalan Diesel Bersubsidi (SKDS) 1.0 bagi kenderaan-kenderaan 

pengangkutan awam darat termasuk bas sekolah, bas ekspres, ambulans dan 

bomba kekal pada harga RM 1.88 seliter 

IV. Diesel bersubsidi untuk nelayan kekal pada harga RM1.65 seliter 

Pada masa yang sama, KPDN menyeru syarikat pengangkutan yang layak tetapi masih 

belum memohon kelulusan subsidi diesel untuk segera berbuat demikian melalui pautan 

www.mysubsidi.kpdn.gov.my dan seterusnya memohon fleet card daripada syarikat 

minyak pilihan. KPDN ingin menegaskan bahawa semua arahan dan peraturan sedia 

ada berkaitan dengan penjualan diesel masih berkuat kuasa dan terpakai dengan 

pengumuman harga baharu diesel ini.  

PROGRAM BIJAK BELANJA PENGGUNA DAN PROGRAM JUALAN 

RAHMAH MADANI PERINGKAT NEGERI PULAU PINANG 

YB Senator Puan Hajah Fuziah binti Salleh,   

Timbalan Menteri Kementerian Perdagangan 

Dalam Negeri dan Kos Sara Hidup (KPDN) 

Negeri Pulau Pinang telah merasmikan                     

Program Bijak Belanja Pengguna dan                       

Program Jualan RAHMAH MADANI Peringkat 

Negeri Pulau Pinang pada 20 Jun 2024                   

bertempat di Pasaraya C-Mart, Bandar Tasek 

Mutiara, Pulau Pinang. 

Objektif pelaksanaan Program Bijak Belanja 

Pengguna adalah untuk menengahkan isu-isu 

kepenggunaan secara interaktif disamping 

merancakkan lagi program advokasi                   

berkenaan hak-hak dan perlindungan 

pengguna seperti penipuan dalam media               

sosial, phishing, penyalahgunaan rangkaian 

dan teknologi serta penipuan/pemalsuan 

perihal dagangan atas talian. Justeru,                     

program ini selari dengan matlamat                               

Kementerian dalam menggerakkan agenda 

besar kepenggunaan yang responsif dengan 

tuntutan semasa dan cabaran mendatang. Turut dilaksanakan ialah Program Jualan  

RAHMAH MADANI (PJR) dalam menyantuni isu 

kos sara hidup rakyat dengan penawaran 

penjimatan sebanyak 10% sehingga 30% dari 

harga   pasaran semasa khususnya kepada isi 

rumah berpendapatan rendah dan                             

sederhana. 

Pada masa sama, diedarkan sumbangan             

Bakul RAHMAH MADANI kepada 30 orang 

penerima bantuan Bakul RAHMAH MADANI  

serta penyampaian hadiah kepada 

pemenang Cabaran Bijak Belanja. Pihak 

Suruhanjaya Syarikat Malaysia (SSM) juga turut 

mengambil peluang dalam menjalankan  

Program Tanggungjawab Sosial Korporat 

(CSR) dengan memberikan sumbangan 

sejumlah RM5,000.00 kepada beberapa buah 

masjid dan badan pertubuhan kebajikan. 

1 

KAMI BERTINDAK! 

OPS TIRIS 3.0 - 4,400 LITER MINYAK                 

DIESEL DIRAMPAS  

Kota Kinabalu, 07 Jun 2024 –Kementerian 

Perdagangan Dalam Negeri dan Kos Sara 

Hidup (KPDN) Negeri Sabah telah menerima 

serahan kes tangkapan daripada Pasukan 

Gerakan Am (PGA) Kota Kinabalu yang                     

disyaki terlibat dengan penyelewengan                     

barang kawalan iaitu minyak diesel dalam      

satu operasi di sebuah stor tanpa nama dan 

tidak bernombor di Kampung Kibabaig,                    

Penampang pada 6 Jun 2024.  

Sepasukan pegawai penguat kuasa KPSN                 

telah bergegas ke tempat kejadian sebaik 

menerima maklumat tangkapan daripada 

PGA. Pemeriksaan awal yang dijalankan                   

telah menjumpai dan menyita sebanyak 

4,400 liter minyak diesel dengan anggaran 

nilai RM 9,460.00 yang disimpan dalam enam 

(6) unit tangki Intermediate Bulk Container 

(IBC) yang diubahsuai dalam sebuah lori                       

kotak jenama Nissan.  

Anggaran keseluruhan nilai rampasan ke atas 

tangkapan tersebut adalah RM 58,860.00                 

termasuk dua (2) buah lori kotak, 12 unit     

tangki IBC dan satu (1) unit mesin pam yang                    

disyaki untuk digunakan dalam aktiviti                  

penyelewengan barang kawalan minyak                 

Diesel.  

Seorang lelaki warga tempatan berumur 52 

tahun yang dipercayai pekerja di lokasi                    

serbuan turut ditahan dan diambil                              

keterangan bagi tujuan membantu siasatan.  

Sebagai tindakan lanjut, kes ini akan disiasat 

di bawah Seksyen 21 Akta Kawalan Bekalan 

1961 kerana memiliki barang kawalan iaitu 

minyak diesel dengan tujuan untuk 

melakukan kesalahan yang dibaca bersama 

Peraturan 3(1) Peraturan-Peraturan Kawalan 

Bekalan 1974 kerana menjalankan urus niaga 

barang kawalan tanpa lesen. Siasatan juga 

akan dilakukan di bawah Seksyen 20(1) Akta 

sama kerana menyimpan barang kawalan di 

tempat yang tidak mendapat kebenaran 

pengawal.  

Di bawah Akta Kawalan Bekalan 1961 (Akta 

122), mana-mana individu yang disabit 

dengan kesalahan boleh didenda tidak 

melebihi RM1 juta, manakala bagi kesalahan 

berikutnya tidak melebihi RM3 juta atau                  

penjara tidak melebihi tiga tahun atau kedua

-duanya sekali. Bagi syarikat pula, jika sabit 

kesalahan boleh membawa hukuman denda 

tidak melebihi RM2 juta, manakala bagi 

kesalahan berikutnya tidak melebihi RM5 juta. 

KAMI BERTINDAK! 

2 OPS TIRIS 3.0 - KPDN SABAH SERBU 

STOR HARAM, 4,000 LITER MINYAK 

DIESEL BERJAYA DIRAMPAS  

 

Kota Kinabalu, 19 Jun 2024- Kementerian 

Perdagangan Dalam Negeri dan Kos Sara 

Hidup (KPDN) Negeri Sabah telah berjaya 

menumpaskan kegiatan penyelewengan        

barang kawalan iaitu minyak diesel dalam       

satu operasi di sebuah stor tidak bernombor, 

berhadapan SJK(C) Kuok Ming, Jalan Sin San, 

Pasir Putih Tawau Sabah pada 19 Jun 2024.  

Serbuan dijalankan sekitar jam 2.20 petang 

oleh sepasukan pegawai penguat kuasa dari 

Ibu Pejabat KPDN Sabah dan telah                            

menjumpai serta menyita sebanyak 4,000 liter 

minyak diesel yang ditemui dalam 18 unit 

drum berkapasiti 200 liter (sebanyak 2,000                 

liter) dan dalam sebuah tangki trailer                         

berkapasiti 20,000 liter (sebanyak 2,000 liter) 

yang disyaki diselewengkan. Nilai sitaan                              

keseluruhan berjumlah RM 104,500.00. 
Sebagai tindakan lanjut, kes ini akan disiasat 

di bawah Seksyen 21 Akta Kawalan Bekalan 

1961 kerana memiliki barang kawalan iaitu 

minyak diesel dengan tujuan untuk 

melakukan kesalahan Di bawah Akta                            

Kawalan Bekalan 1961 (Akta 122), mana-

mana individu yang disabit dengan                           

kesalahan boleh didenda tidak melebihi RM1 

juta, manakala bagi kesalahan berikutnya    

tidak melebihi RM3 juta atau penjara tidak 

melebihi tiga tahun atau kedua-duanya 

sekali. Bagi syarikat pula, jika sabit kesalahan 

boleh membawa hukuman denda tidak 

melebihi RM2 juta, manakala bagi kesalahan 

berikutnya tidak melebihi RM5 juta.  

KPDN Negeri Sabah akan terus menjalankan 

pemeriksaan dan pemantauan secara                  

berterusan ke atas semua kegiatan berkaitan 

barang kawalan di negeri Sabah agar tidak 

berlaku sebarang bentuk penyelewengan    

terhadap barang kawalan berkenaan.  

KARNIVAL KPDN 2024 PERINGKAT NEGERI PERLIS (ZON UTARA) 

“KITA PENGGUNA, DAYA NEGARA” 

YB Datuk Armizan Mohd Ali, Menteri Perdagangan Dalam Negeri dan Kos Sara Hidup                

telah menyempurnakan Majlis Perasmian Program Jelajah KPDN 2024 Zon Utara pada 11 

Mei 2024 bertempat di Dataran Lapang Kangar Jaya, Perlis. 

Bertemakan “Kita Pengguna, Daya Negara”, penganjuran Karnival KPDN 2024 ini                     

bertujuan untuk menggerakkan agenda besar kepenggunaan yang responsif melalui 

pendekatan bersemuka secara terus kepada rakyat bagi mempromosikan fungsi dan 

perkhidmatan yang ditawarkan Kementerian dan Agensi kepada rakyat dalam                   

meningkatkan kefahaman terhadap hala tuju KPDN seterusnya membina kepercayaan 

serta keyakinan antara Kerajaan dengan rakyat. 

Kangar ‘Iconic Race’ iaitu antara aktiviti yang diadakan sempena hari pertama Program           

Jelajah Karnival KPDN Tahun 2024 yang telah berlangsung pada 10 Mei hingga 12 Mei 

2024. 

Kangar Iconic Race yang berkonsepkan ‘Treasure Hunt’ di sekitar Kangar Jaya hingga ke     

Muzium Kota Kayang ini memerlukan peserta-peserta untuk menyelesaikan pelbagai                  

tugasan dan cabaran yang melibatkan ujian minda, kecergasan dan juga ketahanan 

psikologi mereka.  

Penyampaian hadiah kepada pemenang aktiviti ‘Kangar Iconic Race’ telah                                      

disempurnakan oleh YB Menteri. Selain itu,  YB Menteri telah menyerahkan Bakul           

RAHMAH MADANI kepada warga Perlis yang kurang berkemampuan sebelum 

melakukan sesi walkabout pameran dan jualan RAHMAH MADANI. 

Antara pengisian lain sepanjang program ini ialah Jelajah Mini Karnival Barangan                    

Malaysia (KBM), Inisiatif Payung RAHMAH (Jualan RAHMAH MADANI, Menu RAHMAH,                  

Bakul RAHMAH), serta Advokasi Kepenggunaan. Selain itu, turut diadakan ceramah         

agama, persembahan nasyid dan artis tempatan, sukan rakyat, cabutan bertuah dan 

banyak lagi acara menarik disediakan buat pengunjung yang hadir.  

Karnival KPDN 2024 peringkat Zon Timur telah 

berlangsung selama tiga hari bermula 6                      

sehingga 8 Jun 2024 bertempat di Tapak RTC 

Tunjung Kota Bharu, Kelantan dengan                       

pelbagai pengisian menarik dan berinformatif 

melalui kerjasama strategik pelbagai jabatan 

dan agensi, syarikat berkaitan kerajaan,                   

pertubuhan bukan kerajaan (NGO), pihak 

swasta serta para pemegang taruh.  

Majlis Perasmian Program Jelajah KPDN Tahun 

2024 Peringkat Negeri Kelantan telah disem-

purnakan oleh YB Datuk Armizan Mohd Ali, 

Menteri Perdagangan Dalam Negeri dan Kos 

Sara hidup pada 8 Jun 2024. YB Menteri turut 

mengadakan sesi walkabout ke Pavillion 

KPDN dan merasmikan talian aduan OPS 

KESAN 2.0 seterusnya ke khemah Jualan                

RAHMAH. 

 Pengisian reruai slot pocket talk dan bicara 

influencer yang dibawakan khas oleh                        

Kementerian Perdagangan Dalam Negeri 

dan Kos Sara Hidup (KPDN) dengan pelbagai 

topik menarik buat pengunjung yang hadir.  

Jualan RAHMAH MADANI yang berlangsung 

bermula 10 pagi hingga 10 malam mendapat 

sambutan yang hangat daripada 

pengunjung dengan penawaran potongan 

harga sehingga 30 peratus bagi barang 

keperluan harian seperti beras, ayam segar, 

telur ayam, minyak masak, susu pekat, bihun, 

cecair pencuci pinggan dan sabun pencuci 

serta banyak lagi barangan keperluan harian 

yang lain.  

Turut berlangsung sepanjang program ini 

ialah Jelajah Mini Karnival Barangan Malaysia 

(KBM), Inisiatif Payung RAHMAH (Menu                    

RAHMAH, Bakul RAHMAH), serta Advokasi 

kepenggunaan. Karnival ini turut dimeriahkan 

dengan persembahan dikir barat tradisional, 

sesi Kahoot!, cabutan bertuah, Eksplorasi Kraf 

Buatan Malaysia, persembahan oleh selebriti 

jemputan tanah air, Forum Perdana dan           

banyak lagi.  

“KITA PENGGUNA, DAYA NEGARA” 

KARNIVAL KPDN 2024 PERINGKAT NEGERI KELANTAN (ZON TIMUR) 

“KITA PENGGUNA, DAYA NEGARA” 

SOROTAN  

LENSA KPDN 

SOROTAN  

LENSA KPDN 




